
Lurdako mirariak beti ari 

B
ernadet te Soubi-
rous-en ondoko ger-
takari miresgarriak 
ah i tur ik zeude la 

usle zutenak, oker zeuden. 
1858an Massabielleko har-
pean lotu zen mirari-kalea. 
Euskal Herrian bederen ez 
da eten. 

Batetik anti-euskaldun po-
rrokatuek utzi gintuzten. Ez 
lan-harreman markorik, eta 
ez deabrurik. Berek Espai-
nian nahi zuten jokatu. Argi 
eta garbi esan ziguten: «Es-
paña Una y Grande». 

Gero «progre»ek utzi gin-
tuzten: «la ikurriña es un 
trapo», eta abar. Eta joan 
egin ziren. 

Ondoren errejionalisten 
txanda jasan genuen, «Hay 
que llegar a sentirse có-
modos en España» aldarri-
katu zuten, «hay que evitar 
incidentes», «hay que re-
partir piper-poto en los 
cuarteles». Eta beste mordo 
handi batek esan zigun 
«agur». 

Baina gizatalde garran-
tzitsu bat gelditzen zen 
oraindik, «politika egitea» 
zer den ulertu ezinik, eta 
«España» projektu miresga-
rritik at. 

Eta horretarako, Blan-
coren heriotza askok zuze-
netsi ez duela erreparaturik, 
«espíritu de Ermua» ize-
nekoa asmatu da. Alegia, 
Ermuko zinegotziaren he-
riotza gaitzetsi behar dela, 
bai. Baina besterik ez. Herri 
zafratu honetan beste hilketa 
politikorik sekula gertatu ez 
balitz bezala. «Basajaun»ena, 
adibidez, edo Hernandorena, 
edo-ta Salegirena orain, edo 
beste hamaikarena aurreko 
aste eta urteetan...» Ixo! 
Abertzaleen heriotzen gai-
tzespena ez baita «Ermuko 
izpiritu» delakoan sartzen. 

Eta beste mordo bat ingu-
ratu da ofizialistengana. 

Herri mindu hau, behin eta berriz 
garaiturik eta txikiturik, eta mila aldiz 

ehorzketarako zerraldoan sarturik, bizi-
bizirik agertzen baita! 

Baina aski izan ez. Eta 
«video-kamaren» legea kale-
ratu da egun hauetan, Bada-
jozko, Ecijako, Valdetron-
coko, Quintanapallako, Ro-
bledal de la Dehesako, eta 
Oreretako kale-borrokari 
eurre egiteko. Café para 
todos, beti bezala. 

Eta desordenu horietan 
senton eta atso anakronikoak 
besterik inor ez dela na-
hasten jakinik, hamaika urte 
gartzela ezarri diote hogei 
urte inguruko agure horie-
tako bati. 

Aski izan ez, ordea. Eta 
ezker abertzalearen atzean 
nor dagoen azaltzen hasi dira 
(hamaikagarren aldiz, ja-
kina). 

Gure atzean «trata de 
blancas» pratikatzen duen 
jendilajea dago. Negozio ilu-
netako «diru beltza»ren alo-
rrean mogitzen direnak ez 
dira urri. Eta manifesta-
zioetan, jakina denez, gaz-
teei eta gaztetxoei dirua 
barra-barra banatzen dieten 
putakumeak ez dira urri. 
Eta, noski, beste mordoska 
bat «integratuko dute» horre-
tara. 

Hori bakarrik ez. Arrasa-
teko eskandaloari amaiera 
eman behar zitzaion: terro-
rista nabarmen eta ezagun 
bat, alkate. Hasta ahí po-
dríamos llegar... Eta 
PNVren eta EAren laguntza-

rekin (hauek zinez sinesten 
baitute —kostata, adiski-
deok— Ezker Abertzalea 
dela arazo nagusia, eta ez 
Espainia eta Frantzia esta-
tuak) etxera bidali dute Xa-
bier Zub iza r r e t a j a u n a . 
Bapo, mutilak! 

Eta horrela «garbiketa 
anti-etnikoak» burutu dira; 
baita burutuko ere, Euskal 
Herria «Norte españolisimo» 
bihurtu arte. 

Baina ez da aski. Ezer ez 
da aski izango. Hemen, 
jaun-andereok, Lurdako Mi-
raria gertatzen ari baita egu-
nero, gure begien aurrean. 

Herri mindu hau, behin 
eta berriz garaiturik eta txi-
kiturik, eta mila aldiz ehorz-
ketarako zerraldoan sarturik, 
bizi-bizirik agertzen baita! 

Eta «Gora Euskal Herria 
Askatua» oihua, gero eta 
ozenago eta maizago en-
tzuten baita gure bazterretan. 

